
Die sewe fases in die hantering van verlies
Wat doen ons as ons treur?

Hoe reageer ons teen die verliese wat elkeen van ons in die verloop van ons lewe ervaar?

Baie geleerdes sê ons gaan deur minstens sewe stappe as ons oor ’n verlies treur.
1. SKOK EN ONTKENNINGSFASE

Ek kan nie glo dat sy my en die kinders net só gelos het nie!” of “Ek kan nie aanvaar dat hy dood is nie” of “ek kan nie glo ek het my werk verloor nie”.


In hierdie eerste fase voel dit baie soos ’n nagmerrie.

Jy voel jy gaan enige oomblik wakker skrik en dinge gaan maar weer wees soos dit altyd was.

2. DEPRESSIE, VAN EENSAAMHEID, VAN ’N EMOSIONELE REAKSIE.

Jy huil maklik en voel niemand verstaan regtig waardeur jy gaan nie.

3. In die derde fase WORD JY KWAAD.

Jy projekteer die skuld vir jou verlies op iets of iemand.


Jy is kwaad vir die dokter wat nie genoeg gedoen het nie; kwaad vir God wat jou geliefde weggeneem het, kwaad vir die omstandighede wat jou verlies ver​oorsaak het.

4. Die vierde fase, is die fase van VERWARRING.

Jy word gedwing om besluite te neem, aanpassings te maak.


’n Klein molshoop word ’n berg.

5. Dan volg die fase van SELFVERWYT.

“As ek maar net dit of dat gedoen het, sou dit nie gebeur het nie!”


Dit maal voortdurend deur jou kop.

6. Die sesde fase is die fase van IDEALISERING.

Die plek waar julle voorheen gebly het, word die volmaakte plek.


Die persoon wat jy verloor het, word iemand sonder foute.

7. In die laaste fase, die sewende fase, kry jy weer HOOP.

Jy maak vrede met die onafwendbare.


Jy hou nie van wat gebeur het nie, maar jy besluit om die beste van ’n slegte saak te maak.


Jy maak dan ook die nodige aanpassings.

Wat om NIE te doen wanneer jy in ’n krisis beland nie:

· die vel verkoop voor jy die beer geskiet het nie.

· lugkastele bou en dan sommer daarin wil gaan woon ook nie.

· dinge sê wat jy nie kan verduidelik nie.

· beloftes maak wat jy nie kan nakom nie.

· van mense verwagtings koester wat bo hul vuurmaakplek is nie.

· jou met onsin ophou soos “As ek die lotery wen, sal ek gaan reis, gaan trou, my kinders help of al my skuld betaal” nie.

· reken op dinge wat nie aan jou behoort nie.

· ander se hulp ooit as vanselfsprekend aanvaar nie.

· iemand anders ooit as vanselfsprekend aanvaar nie.

· maklik met vriende of familie sake doen nie.

· dink jou kind/vriend/vrou/man/baas sal nooit anders as die waarheid en net die waarheid praat nie. Selfs al vertel ons nie leuens nie, draai ons ge​woonlik ’n storie sodat dit in ons hoek pas.

Pasop vir ’n woestyn wêreld

· Emerson skryf in sy Essay on compensation dat God nie vir een mens alles gee nie. Hy balanseer ook ons persoonlikheid en omstandighede, ons seëninge en ons gesukkel.

· Wanneer Hy ons op een gebied seën, moet ons nie kla wanneer Hy op ’n ander gebied iets van ons wegneem nie. Hy neem nooit te veel weg nie. Hy kan ons nie net altyd die goeie laat smaak nie. Dit sal beslis maak dat ons dink ons het Hom nie nodig nie. Ons sal ons verhef, soos talle van die mensdom doen. Ons sal dink ewigdurende sonskyn is ons reg.

· Maar ewigdurende sonskyn maak ’n woestyn: dor, bar, onherbergsaam. In sy wese is ’n woestyn ’n genadelose wêreld. Maar dis wat ons kry van te veel son​skyn.

· God moet ook sorg vir die wolke en die reën in ons lewe. En selfs die storms en die winde.

Genesingsterapieë
· Die routerapie


’n Mens rou nie net oor die dood van ’n dierbare nie; jy rou oor enigiets wat jy as ’n fundamentele verlies ervaar. ’n Mens rou oor jou huis en jou vriendekring wanneer jy na ’n nuwe plek verhuis; jy rou oor die verlies van die bekende en beminde dinge en mense in jou lewe. Daarom rou jy ook oor ’n liggaam wat stukkend geraak het, byvoorbeeld na ’n mastektomie. Jy rou oor verliese waar​van ander mense niks weet nie, maar in jou eie lewe maak dit ’n geweldige ver​skil. Daarom huil jy daaroor. Hierdie roufase na enige vorm van verlies kan ’n mens nie vryspring of wegsteek nie.

· Die gespreksterapie

Daar is he​lende krag in ’n eerlike gesprek. Net die moontlikheid om te praat, om gehoor te word, om jouself te hoor uitspreek wat jy diep in jou hart gebêre het, om geleidelik uit die warboel woorde en idees helderheid te begin kry, dra tot jou genesing by. En dan die hoogtepunt: om deur die gesprekke begelei te word tot dié oomblik waar jy weer God self hoor praat.


Moet ook nie as trooster by ’n gesprek met ’n verslae mens betrokke raak met die doel om hom of haar van die regte antwoorde te voorsien nie. Dit was miskien die groot fout wat Job se vriende begaan het en wat ons dikwels self onwetend begaan. Vir mense se grootste seerkry is daar nie maklike antwoorde nie. Die antwoorde (of die berusting) kry ’n mens eers as jy later vir God hoor praat. Die gesprek gaan nie oor ant​woorde en oplossings nie, maar oor die loskom van gedagtes, die uitspreek van jou verlangens, vrese, ongeloof en verwyte. En aan die ander kant moet daar iemand wees wat luister en jou kan help om jou eie taal te verstaan.

· Diensterapie

Ek het al dikwels gesien dat mense wat na ’n ramp in hulle lewe begin om diensbaar te raak, hulle pyn baie gouer verwerk. As ’n mens moeg gaan slaap en iets het om die volgende dag te doen, is daar minder ure om wakker te lê en rond te rol. En ook minder tyd vir hartseer en selfbejammering.

· Hoopterapie

’n Mens moet nooit hoop om dit wat jy verloor het, weer terug te kry nie, maar om in die plek daarvan nuwe lewensvreugde en ’n nuwe lewensdoel te vind.


Ons natuurlike reaksie op moeilike omstandighede is om te bid dat ons daarvan verlos moet word. Ons bid vir “deliverance”, sê Larry Christenson. Maar, gaan hy voort, die saak waaroor dit gaan, is nie in die eerste plek verlossing van om​standighede nie, maar groei en ontwikkeling te midde van omstandighede. Dus nie “deliverance” nie, maar “development”. Ons moet bid dat die Here ons sal help om in meer volwasse mense te ontwikkel. Ons moeilike omstandighede moet die groeimedium wees wat ons sal help om sterker mense te word. Ons moet dus in die omstandighede soek na geleenthede om ons potensiaal, die ga​wes wat God vir ons gegee het, te eksploiteer: Wat kan ek doen om die Here beter te dien, juis in hierdie omstandighede?

· Geloofsterapie

As ek dus ’n geloofsterapie voorstel, vra ek niks an​ders nie as dat jy met nuwe toewyding aandag sal gee aan jou verhouding met God. Die krisis waarin jy jou bevind, sal onteenseglik implikasies hê vir die ma​nier waarop jy met God saamloop, Hom ervaar en met Hom verkeer.

